
Интернационална Бизнис Конференција во Битола 

Што ние правиме за малите и средни претпријатија  
 
Денеска започна тридневна меѓународна конференција организирана од проектот на 
УСАИД “Бизнис без граници“. Конференцијата е единствена платформа каде 
учесниците од јавниот, приватниот, граѓанскиот и академскиот сектор ќе разменат 
регионални искуства и ќе елаборираат политики за развој на малите и средните 
претпријатија (МСП) и претприемништвото, на тој начин придонесувајќи кон целокупен 
економски раст. 
 

“Сите можеме да се согласиме дека МСП се р’бетот на силна домашна економија, 
придонесувајќи значајно кон креирање на работни места и генерирање на приход“ 
рече Заменик Шефот на Мисијата на САД во Р. Македонија Брајан Агелер (Brian 
Aggeler). “Иницијативите за зголемување на нивната конкурентност се централни во 
поддршката за овозможување на економски раст од страна на Владата на САД во 
Македонија и пошироко во Југоисточно Европскиот регион во последните две декади. 
 

Како дел од оваа Конференција, беше организиран мини саем за фирмите 
поддржани од проектот а учениците од средните училишта во Битола организираа 
презентација на скејт парк - локална иницијатива за општествено претприемништво. Во 
наредните два дена, учесниците ќе дискутираат за моменталните проблеми значајни за 
МСП во Македонија и ќе предложат решенија за надминување на препреките со кои се 
соочуваат, како да ги подобрат нивните перформанси и да креираат конкурентска 
предност во денешната динамична бизнис околина. 
 

БЕЛЕШКА ДО УРЕДНИЦИТЕ:     

Проектот на УСАИД Бизнис без граници е имплементиран од Бизнис Стартап Центарот (БСЦ) 

Битола. УСАИД додели грант од 1.3 милиони американски долари на БСЦ за тригодишен проект 
кој работи на забрзување на економскиот раст во југозападна Македонија преку поддршка на 
малите и средни претпријатија. Од јануари 2011, проектот им помогна на 96 нови претприемачи 

да започнат бизнис и 77 постоечки бизниси да го подобрат нивното работење. Како резултат на 
тоа, 318 нови работни места се креирани, скоро половина од нив ги завземаат жени. Во рамките 
на проектот 1200 лица учествувале на бизнис обуки и обуки за бизнис планирање, маркетинг и 

продажба, како да одгледуваат земјоделски култури или да ги подобрат угостителските услуги. 
Кои ги нудат  
Американскиот народ, преку УСАИД, има инвестирано над 500 милиони долари во Македонија, 
започнувајќи уште од 1993 година. УСАИД работи со граѓаните на Македонија за создавање на работни 
места, зајакнување на демократските институции и практики, подобрување на интегрираното образование, 
и подготвување на учениците за работната сила. Овие иницијативи го подобруваат квалитетот на живот и ја 
поддржуваат транзицијата на Македонија кон стабилна и просперитетна демократија. УСАИД обезбедува 
економска и хуманитарна помош во преку 100 земји во светот. За повеќе информации, ве молиме 
посетете ја веб страницата macedonia.usaid.gov или на нашата Facebook страна 

www.facebook.com/USAIDMacedonia 

